Disyembre 1

Miyerkules

Unang Linggo ng Adbiyento

Unang Pagbasa: Is 25:6-10

Tinapay ng Buhay: Mt 15:29-37

Pumunta si Jesus sa pampang ng lawa ng Galilea, at pagkaakyat sa burol ay naupo. Maraming tao ang lumapit sa kanya, dala-dala ang mga pipi, bulag, pilay, mga may kapansanan, at mga taong may iba't ibang karamdaman. Inilagay sila ng mga tao sa paanan ni Jesus, at pinagaling niya sila. Kaya namangha ang lahat nang makita nilang nagsasalita ang mga pipi, lumalakad ang mga pilay, gumagaling ang mga may kapansanan at nakakakita ang mga bulag; kaya pinuri nila ang Diyos ng Israel.

Tinawag ni Jesus ang kanyang mga alagad at sinabi sa kanila: "Labis akong naaawa sa mga taong ito, pangatlong araw ko na silang kasama at wala na silang makain. Ayaw kong paalisin silang gutom at baka mahilo sila sa daan." Sinabi ng mga alagad sa kanya: "At saan naman tayo hahanap ng sapat na tinapay sa ilang na ito para ipakain sa mga taong iyan?" Sinabi ni Jesus sa kanila: "Ilan bang tinapay meron kayo?" Sumagot sila: "Pito, at kaunting maliliit na isda."

Pinaupo ni Jesus sa lupa ang mga tao, kinuha niya ang pitong tinapay at ang maliliit na isda, at nagpasalamat sa Diyos. Hinati-hati niya ang mga ito at ibinigay sa kanyang mga alagad, at ibinigay rin nila sa mga tao.

Kumain silang lahat at nabusog at inipon ang mga natirang pira-piraso—pitong punong bayong.

Pagninilay

“Ilan bang tinapay mayroon kayo?” Isang katangian ng panahong ito ng Adbiyento ay ang pagbibigay. Ngunit marami ang nag-iisip na makapagbibigay lamang ang isang tao kung may labis-labis siya. Sa ebanghelyo natin ngayon ipinakita ni Jesus ang kapangyarihan ng buong pagbibigay kahit na kakaunti ito. Napaparami ito ni Jesus kung walang pag-aalinlangan ang pagbibigay natin sa kanya. Matuklasan nawa natin ang himala ng tinapay na nakaugat sa pagbibigay kahit na kakaunti ang makakayanan.

Disyembre 2

Huwebes

Unang Linggo ng Adbiyento

Unang Pagbasa: Is 26:1-6

Tinapay ng Buhay: Mt 7:21, 24-27

Sinabi ni Jesus sa kanyang mga alagad, “Hindi lahat ng nagsasabi sa akin ng ‘Panginoon! Panginoon!’ ay papasok sa kaharian ng Langit kundi ang nagsa​sagawa sa kalooban ng Diyos ang siyang papasok sa kaharian ng Langit.

Kaya kung may nakikinig sa mga salita ko at sumusunod dito, matutulad siya sa isang matalinong nagtayo ng bahay sa batuhan. Bumagyo at bumaha ang ilog at humangin nang malakas, ngunit hindi nagiba ang bahay sapagkat itinayo ito sa batuhan. At ang sinumang nakakarinig sa aking mga salita at hindi nagsasagawa nito, matutulad siya sa isang hangal na nag​tayo ng bahay sa buhangin. Bu​mag​yo at bumaha ang ilog at huma​ngin nang malakas, at bumagsak ang bahay at kay laking kapahamakan!”

Pagninilay

Maaaring hilingin sa atin ng Panginoon na iugnay natin ang mga gawa sa ating mga salita, sapagkat sa kanya at siya ang ganap na larawan ng salitang gumagawa at gawang nagsasalita. Tunay na matatag ang bahay na matatagpuan kay Jesucristo, siyang nasubukan sa pagdurusa at paghihirap ng buhay at nanatiling tapat sa kalooban ng Ama. Kay Jesus ang lakas natin sa katapatan sa kalooban ng Ama. Sa pakikinig natin sa kanyang salita tayo’y nahuhubog na matulad sa kanya—matatag at tapat sa Ama dahil sa pagmamahal sa kanya.

Disyembre 3

Biyernes

Unang Linggo ng Adbiyento

Unang Pagbasa: Is 29:17-24

Tinapay ng Buhay: Mt 9:27-31

Pag-alis ni Jesus sa lugar na Capernaum, sumunod sa kanya ang dalawang bulag na lalaki na sumisigaw: “Anak ni David, tulungan mo kami!” Pagda​ting niya sa bahay, inabutan siya ng mga bulag at sinabi ni Jesus sa kanila: “Naniniwala ba kayo na may kapang​ya​rihan ako para gawin ang gusto ninyong mangyari?” At su​magot sila: “Oo, Ginoo!”

Hinipo ni Jesus ang kanilang mga mata at sinabi: “Mangyari sa inyo ang inyong paniwala.” At nabuksan ang kanilang mga mata. Mahigpit naman silang tinagubilinan ni Jesus: “Mag-​ingat kayo at huwag sabihin ito kani​no man.” Ngunit pagkaalis nila, ipinahayag nila siya sa buong bayan.

Pagninilay

Ang panahon ng Adbiyento ay makabuluhan lamang sa mga taong nakikilala ang kanilang kasalanan, karukhaan at kahinaan. Bakit? Sapagkat si Jesus ay dumating para sa mga nangangailangan ng pagliligtas ng Diyos. Ang pagdating ni Jesus ay upang iligtas niya tayo at ibalik sa Diyos Ama. “Anak ni David, tulungan mo kami!” Ito ang panalangin din ng bawat isa sa atin ngayong Adbiyento. Maraming dapat pagalinging pagkabulag sa atin si Jesus. Di natin maitatanggi na ang bunga ng kasalanan ay pagkabulag sa tunay na katayuan natin at ang pagkasirang dulot ng kasamaan. “Anak ni David, tulungan mo kami!”

Disyembre 4

Sabado

Unang Linggo ng Adbiyento

Unang Pagbasa: Is 30:19-21, 23-26

Tinapay ng Buhay: Mt 9:35—10:1, 6-8

At nilibot ni Jesus ang mga bayan at mga nayon; nagtuturo siya sa kanilang mga sinagoga, nagpapahayag ng Mabu​ting Balita ng Kaharian at nagpapagaling ng lahat ng sakit at karamdaman. Nang makita niya ang makapal na tao, naawa siya sa kanila sapagkat hirap sila at lu​pay​pay na parang mga tupang walang pastol. At sinabi niya sa kanyang mga alagad: “Marami nga ang aanihin at ka​kaunti naman ang mga manggagawa. Ida​langin ninyo sa panginoon ng ani na magpadala siya ng mga manggagawa sa kanyang ani.”

Tinawag ni Jesus ang labin​dalawa niyang alagad at bi​nigyan sila ng kapangyarihan sa maruruming espiritu para palayasin ang mga ito at pagalingin ang lahat ng sakit at ka​ram​daman: “Hana​pin ninyo ang nawawa​lang tupa ng sambayanan ng Israel.

“Ipahayag ang mensaheng ito sa in​yong paglalakbay: ‘Palapit na ang kaha​rian ng Langit.’ Pagalingin ang maysakit, buhayin ang patay, linisin ang mga may​ketong at palayasin ang mga demonyo. Tinanggap ninyo ito nang walang bayad kaya ibigay rin ninyo nang walang bayad.”

Pagninilay

Nasaan ang kaharian ng Diyos? Tanong ito ng bawat isa sa atin. Tanong ito ng mga naghihikahos, may sakit at inaapi. Narito ang kaharian ng Diyos gumagalaw at buhay sa bawat nagiging daan ng pagbabago ng mundo na wasak dahil sa kasalanan tungo sa mundo ng liwanag ng pag-ibig ng Diyos. Si Jesus ang naging daan kung paano naging totoo ang kaharian ng Diyos, at ang paghahari ng Diyos sa mundo ng tao. Tunay ngang palapit na ang paghahari ng Diyos kung kaisa tayo ni Jesus sa pagbabago ng mundo, ang daan ng kaharian ng Diyos.

Disyembre 5

Linggo

Ika-2 Linggo ng Adbiyento

Unang Pagbasa: Is 11:1-10

Uusbong ang isang supling sa tuod ni Jese,

 at mamumunga ang isang sanga mula sa kanyang mga ugat –

mananatili sa kanya ang Espiritu ni Yawe,

espiritu ng karunungan at pang-unawa,

espiritu ng pagpapayo at lakas,

espiritu ng pagkakilala

at pitagan kay Yawe.

Hahatol siya di ayon sa panlabas na anyo,

magpapasya di ayon sa mga sabi-sabi.

Sa katarunga’y huhukuman niya ang mga dukha,

sa pagkamatuwid ay magpapasya para sa mga aba.

Salita niya’y pamalo sa maniniil,

hininga niya’y pamatay sa masasama.

Katarungan ang kanyang sinturon sa baywang,

katotohanan ang pamigkis sa balakang.

Magkasamang mabubuhay ang tupa at ang asong-gubat,

mahihigang katabi ng batang kambing ang leopardo.

Manginginain ang guya, katabi ng batang leon, 

at isang munting bata ang aakay sa mga iyon.

Ang baka at ang oso ay magkasamang manginginain,

at ang mga anak nila’y magkatabing mahihiga.

Kakain ng dayami ang leon na tulad ng baka,

maglalaro ang pasusuhing sanggol sa lungga ng mga kobra,

at isusuot ng munting bata ang kanyang kamay 

sa pugad ng mga ahas.

Sa aking banal na bundok,

walang mamiminsala’t mananakit sa kanyang kapwa

pagkat kung paanong ang dagat ay puno ng tubig,

ang lupa nama’y mapupuno ng kaalaman kay Yawe.

Sa araw na iyon, ang Ugat ni Jese ay itataas bilang isang tanda sa mga bansa. Darating ang mga bayan sa paghahanap sa kanya, at matatanyag ang kanyang tahanan.

Ikalawang Pagbasa: Rom 15:4-9

At para sa atin din sinulat ang nasusu​lat noong una upang sa ating tiyaga at sa kaaliwang dulot ng mga Kasulatan ay magpatuloy tayo sa pag-asa. Galing sa Diyos ang tiyaga at kaaliwan; bigyan nawa niya kayo ng pag​kakaisa bilang mga Kris​tiyano. At luwalhatiin ninyo sa iisang puso at bibig ang Diyos at Ama ng ating Panginoong Jesucristo.

Kaya tanggapin ninyo ang isa’t isa gaya ng pagtanggap sa inyo ni Kristo para sa kaluwalhatian ng Diyos. Masa​​​sabi ko nga: dumating si Kristo bilang lingkod ng bayang Judio para tuparin ang mga ipina​ngako sa kanilang mga ninuno dahil matapat ang Diyos. Ngunit dapat ding luwalhatiin ng ibang mga bansa ang Diyos dahil sa kanyang awa, gaya ng sina​sabi sa Kasulatan: Dahil dito kita ipagbubunyi sa mga bansang pagano at aawit ako sa iyong pangalan.

Tinapay ng Buhay: Mt 3:1-12

Nang panahon ding iyon, duma​ting sa disyerto ng Judea si Juan Bautista at nagsimulang mag​pahayag: “Magbagong-buhay kayo, lumapit na ang paghahari ng Langit!” Siya ang tinutukoy ni Propeta Isaias nang sabihin niyang: “Naririnig ang sigaw sa disyerto: Ihanda ang daan para sa Panginoon, ituwid ang kanyang landas.”

Balahibo ng kamelyo ang suot ni Juan; at may sinturong katad sa baywang, at balang at pulot-pukyutang-gubat ang kinakain. May mga taga-Jerusalem, taga-Judea at mula sa buong rehiyon ng Jordan na pumunta sa kan​ya. Inaamin nila ang kanilang mga kasala​nan at binibinyagan sila ni Juan sa Ilog Jordan. 

Nang makita niya na lumalapit sa kanya ang ilang Pariseo at Sadduseo para magpa​binyag, sinabi niya: “Lahi ng mga ulupong! Sino ang nagsabi sa inyong matatakasan ninyo ang darating na pag​hatol? Patunayan ninyo ang inyong pagbabagong-buhay, at huwag ipagyabang na ‘si Abraham ang ama namin.’ Sinasabi ko sa inyo na kahit sa mga batong ito’y makaga​gawa ng mga anak ang Diyos para kay Abraham! Naka​amba na ang pala​kol sa tabi ng ugat ng mga puno – para sibakin ang ​alinmang punong hindi namumunga ng mabuti, at itatapon ito sa apoy.

Sa tubig ko kayo binibinyagan para sa pagbabagong-buhay pero kasunod kong dara​ting ang isang makapangya​rihan pa sa akin. Hindi nga ako karapat-dapat magdala sa kanyang sandalyas. Bibinyagan niya kayo sa Espiritu Santo at sa apoy. Siya ang nakahandang mag​tahip sa lahat ng butil ng trigo. Lipu​nin niya ang lahat ng butil sa kanyang ka​malig ngunit susunugin ang mga ipa sa apoy na walang hanggan.”

Pagninilay

Paano ka naghahanda sa pagdating ng Panginoon? Hindi ang Pasko ang tinutukoy ng ebanghelyo ngayon, hindi ang bata o ang sanggol na si Jesus ang pinaghahandaan natin kundi ang maluwalhating muling pagbabalik ng ating Panginoong Jesus. Sa ganitong pang-unawa, ang Adbiyento ay mapaghamon— kung ano na ang nagawa natin sa panahon ng paghahanda upang lubusang isabuhay ang Mabuting Balita ng Panginoon. Kung matututunan natin na ang Adbiyento ay mapaghamon sa tunay na paghahanda sa maluwalhating pagdating na muli ni Jesus ay mababago din ang pagdiriwang natin ng kapaskuhan.

Disyembre 6

Lunes

Ika-2 Linggo ng Adbiyento

Unang Pagbasa: Is 35:1-10

Tinapay ng Buhay: Lc 5:17-26

Isang araw, nagtuturo siya at na​kaupo naman ang mga Pariseo at mga guro ng Batas na galing sa iba’t ibang bayan ng Galilea at Judea at mula sa Jerusalem. Gumagawa ang kapangya​rihan ng Panginoon sa kanya na mag​pagaling. May mga lalaking du​mating na dala sa isang papag ang isang lala​king paralitiko. Sinikap nilang dalhin siya at ilagay sa harapan ni Jesus. Nang hindi nila makita kung paano nila mada​dala ang paralitiko dahil sa dami ng tao, umakyat sila sa bubungan at sa bubong nila siya idinaan pababa na nasa kanyang papag hanggang sa gitna sa harap ni Jesus.

Nang makita niya ang kanilang pana​nalig, sinabi niya: “Kaibigan, pinatatawad ka sa iyong mga kasalanan.” Nagsimula noong mag-isip-isip ang mga guro ng Batas at mga Pariseo: “Talagang iniinsulto ng taong ito ang Diyos. Sino ba ang may kapang​yari​hang magpatawad ng mga kasalanan? Di ba’t ang Diyos lamang?”

Ngunit alam ni Jesus ang kanilang mga pag-iisip kaya sinabi niya sa kanila: “Ano ang mga ka​isipan ninyong ito? Ano ba ang mas madaling sabi​hin: ‘Pinatatawad ka sa iyong mga kasa​lanan’ o ‘Tumayo ka’t lumakad’? Da​pat ninyong malaman na may kapang​yarihan sa lupa ang Anak ng Tao na magpatawad ng mga kasala​nan.” At sinabi niya sa paralitiko: “Sinasabi ko sa iyo: bumangon ka, dal​hin ang iyong higaan at umuwi.” At kapag​daka’y tumayo siya sa harap nila, kinuha ang kan​yang higaan at umu​wing nagpu​puri sa Diyos.

Namangha ang lahat at nagpuri sa Diyos. Nasindak nga sila at sinabi: “Naka​kita tayo ng mga kagila-gilalas na bagay sa araw na ito!”

Pagninilay

Pinatawad ni Jesus ang maysakit. Muling pinagaling ni Jesus, pinatatag, at pinalakas ang mga paang nanlulupaypay bilang bunga ng makapangyarihang pagpapatawad ng Diyos. Gaano karaming panghihina sa buhay natin ang bunga ng kasalanan? Pinatawad muna ni Jesus ang paralitiko upang tulungan tayong maunawaan na kapag nakita natin ang kasiraan na dulot ng kasalanan at ang lakas na dulot ng pagpapatawad ng Diyos ang mga ito ay ang simula ng tunay na paghakbang natin tungo sa kaganapan ng buhay.

Disyembre 7

Martes

Ika-2 Linggo ng Adbiyento

Unang Pagbasa: Is 40:1-11

Tinapay ng Buhay: Mt 18:12-14

Sinabi ni Jesus sa kanyang mga alagad, “Ano sa palagay ninyo? Kung may sandaang tupa ang isang tao at naligaw ang isa sa mga ito, hindi ba niya iiwan sa kaburulan ang siyam​napu’t siyam para hanapin ang naliligaw? At sinasabi ko sa inyo: Kapag nakita niya ito, mas matu​tuwa pa siya rito kaysa siyam​napu’t siyam na hindi naligaw. Gayun​din naman, ayaw ng inyong Amang nasa Langit na mawala isa man sa maliliit na ito.”

Pagninilay

“Palakasin ang loob ng bayan ko.” Kay Jesus makikita natin ang pagyayakap ng katangian ng Diyos na animo’y magkakasalungat: kapangyarihan at pagkabanayad. Tunay ngang makapangyarihan ang Diyos sa kanyang nilikha ngunit tunay din namang puno siya ng pag-ibig sa bawat nilikha niya. Buong giliw niyang hinahanap ang bawat isang nawawala sa atin. Ang pagkalinga niya sa atin ay ang kanyang bugtong na anak. Malinaw na malinaw na ang halaga ng bawat isa sa atin ay ang kanyang bugtong na Anak. Matuklasan nawa ng bawat isa sa atin ang angking halaga natin kay Jesus na anak ng Diyos at magdulot nawa ito ng lakas ng loob sa atin upang lalong maging tapat at mapagmahal sa Diyos at sa kapwa..

Disyembre 8

Miyerkules

Mahal na Birheng Immaculada Conception

Unang Pagbasa: Gen 3:9-15, 20

Ikalawang Pagbasa: Ef 1:3-6, 11-12

Tinapay ng Buhay: Lc 1:26-38

Sa ikanim na buwan, isinugo ng Diyos ang Anghel Gabriel sa isang bayan ng Galilea na tinatawag na Nazaret. Si​nugo ito sa isang birhen na ipinag​kasundo na sa isang lalaking nagnga​ngalang Jose mula sa sambahayan ni David; at Maria naman ang pangalan ng birhen.

Pumasok ang anghel at sinabi sa kanya: “Matuwa ka, O puspos ng gra​s​ya, sumasaiyo ang Panginoon.” Nabaga​bag naman si Maria dahil sa pa​nanalitang ito at pinagwari kung ano ang pagbating ito.

At sinabi ng anghel sa kanya: “Huwag kang matakot, Maria, dahil may magandang niloloob ang Diyos para sa iyo. At ngayo’y maglilihi ka at ma​nganganak ng isang lalaki na panga​ngalanan mong Jesus. Magi​ging dakila siya at tatawa​gin siyang Anak ng Ka​taas-taasan, at ibi​bigay sa kanya ng Panginoong Diyos ang trono ng kanyang ninu​nong si David. Maghahari siya sa ang​kan ni Jacob magpakailanman; talaga ngang wa​lang katapusan ang kanyang pag​ha​hari.”

Sinabi ni Maria sa anghel: “Paa​nong mangyayari ito gayong di ako ginagalaw ng lalaki?” At sumagot sa kanya ang anghel: “Papanaog sa iyo ang Espiritu Santo at lililiman ka ng kapangyarihan ng Kataas-taasan kaya magiging banal ang isisilang at tatawaging Anak ng Diyos. At nagdalantao naman ngayon ang pinsan mong si Elizabeth sa kabila ng kanyang katandaan, at siyang itinuturing na baog ay nasa ikaanim na buwan na. Wala ngang imposible sa Diyos.”

Sinabi naman ni Maria: “Narito ang utusan ng Panginoon, mangyari nawa sa akin ang iyong sinabi.” At nilisan siya ng anghel.

Pagninilay

Sa hardin ng Eden ay nagtago sila Eva at Adan sapagkat nahiya sila dahil sila ay hubad. Nasira ang ganda at halaga ng nilikha ng Diyos na kawangis niya. Di tumigil ang Diyos sa tindi ng pag-ibig niya sa atin. Hindi kamatayan at kasalanan ang huling salita sa buhay ng tao. Patuloy ang Diyos sa pagligtas sa kanyang nilikha. Sa araw na ito ng kapistahan ng paglilihi sa Mahal na Birhen ng walang bahid dungis ng kasalanan, kinikilala natin ang katapatan ng Diyos sa atin, at si Maria ang matingkad na patunay nito. Si Maria sa kanyang kadalisayan ay naglalarawan ng ganda at karangalan ng anak ng Diyos. Di nahiya si Maria bagkus hinarap niya ang hamon ng Diyos: ang tugon niya—Narito ang alipin ng Diyos.

Disyembre 9

Huwebes

Ika-2 Linggo ng Adbiyento

Unang Pagbasa: Is 41:13-20

Tinapay ng Buhay: Mt 11:11-15

Sinabi ni Jesus sa maraming tao, “Talagang sinasabi ko sa inyo, walang sinuman sa mga kilalang tao ngayon ang mas dakila pa kay Juang tagapagbinyag, pero mas dakila sa kanya ang pinakamaliit sa kaharian ng Langit. Mula sa pana​​hon ni Juan Bautista hanggang nga​yon, ang kaha​rian ng Langit ay kaila​ngang agawin, at ang mga buo ang loob ang umaagaw nito. 

Pagpopropesiya nga lamang ang panahon ng Mga Propeta at ng Batas hanggang kay Juan. At kung gusto ninyo itong tanggapin, si Juan ang Elias na darating. Makinig ang may tainga.”

Pagninilay

Isa sa mga panalangin natin sa Adbiyento ay ang pagdating ng paghahari ng Diyos sa ating kapanahunan. Mula sa panahon ni Juan Bautista hanggang ngayon, ang kaharian ng langit ay kailangang agawin, at ang mga buo ang loob ang umaagaw nito. Sa panahong ito ay pinatatatag natin ang loob upang maging makatotohanan ang kaharian ng Diyos, kahit ngayon at dito sa lupa. Ang kaharian ng Diyos ay di lamang pagkukubli sa katahimikan at panalangin kundi nagbubunga ng pagpupunyagi na gawin ang mundong ito na makatarungan, puno ng kapayapaan dahil sa paggalang at katotohanan. Maunawaan nawa natin ang katotohanang ito sa pagpapatatag ng ating loob sa kapangyarihan ng salita ng Diyos at ng mga sakramento.

Disyembre 10

Biyernes

Ika-2 Linggo ng Adbiyento

Unang Pagbasa: Is 48:17-19

Tinapay ng Buhay: Mt 11:16-19

Sinabi ni Jesus sa mga ito, “Ngayon, kanino ko ikukumpara ang mga tao sa kasalukuyan? Para silang mga batang nakaupo sa mga plasa at nagka​kantahan, at nagrereklamo ang ilan sa kanila: ‘Tinugtog namin ang plauta para sa inyo pero ayaw ninyong sumayaw, at nang uma​wit naman kami ng malungkot na awit, ayaw din nin​yong umiyak!’

Ganito rin ang nangyari: Duma​ting muna si Juan na nag-aayuno, at sabi ng mga tao: ‘Inaalihan siya ng demon​yo.’ At saka dumating ang Anak ng Tao na kumakain at umiinom, at ang sabi ng mga tao: ‘Laseng​go at mata​kaw, ka​ibigan ng mga publikano at mga makasalanan!’ Gayon pa man, mapatutunayang tama ang karunu​ngan ng Diyos sa mga gawa nito.”

Pagninilay

Ang biyaya ng bawat araw ay sapat upang tayo’y mabuhay nang maayos. Di tayo maaaring tuluy–tuloy na magsaya at magsayaw nang buong maghapon. May oras din sa pagluha, panahon ng propeta sa ilang at panahon ng pagdiriwang. Bawat araw ay paanyaya ng Diyos at ang kanyang Salita ay lubos na makapangyarihan upang tayo ay patatagin sa panahon ng pagluha at gayon din naman sa panahon ng pagsasaya. Ngunit paano tayo tumutugon sa biyaya ng Diyos? Napakaraming nasasayang sa ating buhay dahil sa kakitiran ng ating pag-iisip at katigasan ng ating kalooban. Handa ba akong iwaksi ang mga nakasanayan kong ugali at pag-iisip na hadlang sa pagsunod ko sa biyayang dulot ni Kristo?

Disyembre 11

Sabado

Ika-2 Linggo ng Adbiyento

Unang Pagbasa: Sir 48:1-4, 9-11

Tinapay ng Buhay: Mt 17:10-13

Pag-akyat ni Jesus kasama sina Pedro, Jaime at Juan sa isang mataas na bundok, tinanong naman siya ng mga alagad, "Bakit sinasabi ng mga guro ng Batas na dapat munang pumarito si Elias?" At sumagot si Jesus: "Dapat nga munang dumating si Elias para ayusin ang lahat ng bagay. Ngunit sinasabi ko sa inyo na dumating na si Elias pero hindi nila siya nakilala, at pinakitunguhan nila siya ayon sa kanilang kagustuhan. At sa  gayon ding paraan magdurusa ang Anak ng Tao sa kamay nila."

At naunawaan ng mga alagad na si Juan Bautista ang tinutukoy ni Jesus.
Pagninilay

Pinugutan ng ulo si Juan Bautista dahil sa kahilingan ng isang batang mananayaw. Isang kamatayang parang walang katuturan. Sa katotohan, may isang pagpapahayag na ibig tukuyin ang kamatayang ito: ang di-mapagsasamang tunggalian ng init ng inggit sa isang banda at ng sidhi ng Salita sa kabilang panig. Tunay ngang si Juan Bautista ang bagong Elias na nagliliyab na salita at marubdob na paghahangad sa Diyos. Ang buhay ni Elias ay tunay na apoy; nagliliyab upang tupukin ang panlalamig na dulot ng kasalanan. Di ba’t sinabi rin ni Jesus: “Ako’y naparito upang magdala ng apoy—ang nais ko’y magliyab ito sa daigdig.”

Ang pag-ibig din ay nagliliyab tulad ng apoy. Ang apoy na ito ay namamatay kung ang pag-ibig ay manlalamig. Pinagpala ang mga masidhi sa pag-ibig sa Diyos.

Disyembre 12

Linggo

Ika-3 Linggo ng Adbiyento

Unang Pagbasa: Is 35:1-6, 10

Ang ilang at tigang na lupa’y nagagalak,

ang disyerto’y nagsasaya at namumulaklak;

puno ng bulaklak, tulad ng uway,

umaawit at sumisigaw sa galak.

Ibinibigay sa kanya ang luwalhati ng Lebanon,

ang karilagan ng Karmel at Sharon.

Nakikita nila ang luwalhati ni Yawe,

ang karilagan ng ating Diyos.

Palakasin ang mga nanghihinang mga kamay,

at patatagin ang mahihinang mga tuhod;

sabihin sa mga natatakot:

“Lakasan ang loob, huwag matakot;

narito, dumarating na ang inyong Diyos.

Hinihingi niya’y katarungan,

siya ang Diyos na nagbibigay-gantimpala,

at dumarating siya upang kayo’y iligtas.”

At mamumulat ang mga mata ng mga bulag,

mabubuksan ang mga tainga ng mga bingi;

at luluksong gaya ng usa ang mga pilay,

sisigaw sa galak ang dila ng mga pipi.

Sapagkat bubukal ang tubig sa ilang,

aagos ang mga ilog sa disyerto.

Masayang magsisiuwi ang mga tinubos ni Yawe;

sila’y darating sa Sion nang may awitan,

kasama nilang darating ang galak at tuwa

habang tumatakas naman ang lungkot at hapis.

Ikalawang Pagbasa: Jaime 5:7-10

Tumagal sana kayo, mga kapatid, hanggang sa pagdating ng Panginoon. Tingnan ninyo ang pag​hihintay ng magsa​saka sa mahalagang bunga ng lupa; naghihintay siya hangga’t di-sumasapit ang una at ang huling ulan. Kaya maghintay din kayo at pala​kasin ang inyong loob, sapagkat malapit na ang pagdating ng Panginoon.

Huwag kayong maghinanakit sa isa’t isa, mga kapatid, upang hindi kayo mahatulan: nakatayo na sa pin​tuan ang Hukom. Mga kapatid, maging huwaran ninyo ang mga propeta na nagsalita sa pangalan ng Panginoon; tingnan ninyo ang kanilang pag​titiis at pagtagal,

Tinapay ng Buhay: Mt 11:2-11

Nang nasa kulungan si Juan Bautista, nabalitaan niya ang mga ginagawa ni Kristo kaya pinapunta niya ang kanyang mga alagad para tanungin siya: “Ikaw ba ang darating o dapat bang maghintay pa kami ng iba?”

Sumagot si Jesus sa kanila: “Bu​ma​​lik kayo at iba​lita kay Juan ang inyong nari​nig at nakita: Na​kakakita ang mga bulag, nakakalakad ang mga pilay, lumilinis ang mga mayketong, nakaka​rinig ang mga bingi, nagigising ang mga patay at may mabuting balitang ipinahahayag sa mga dukha. At mapalad ang hindi natitisod dahil sa akin.”

Pagkaalis ng mga sugo ni Juan, nag​simulang magsalita si Jesus sa mga tao tungkol kay Juan: “Ano ang pinuntahan ninyo sa disyerto para makita? Isang kawa​​yang hinahampas-hampas ng ha​ngin? Ano ang pinun​tahan ninyo? Isang lala​king magara ang bihis? Sa mga palasyo nga naka​tira ang mga taong magagara ang bihis. Ano ba ang pinuntahan ninyo? Isang propeta? Totoo. At sinasabi ko na higit pa siya sa isang propeta. Siya ang binabanggit sa Kasu​latan: Pinauna ko sa iyo ang aking mensahero upang ihanda ang daan sa harap mo.

 Talagang sinasabi ko sa inyo, walang sinuman sa mga kilalang tao ngayon ang mas dakila pa kay Juang tagapagbinyag, pero mas dakila sa kanya ang pinakamaliit sa kaharian ng Langit.

Pagninilay

Ang pag-asa natin ay di-kathang isip lamang. Kadalasan upang palakasin ang loob gumagawa tayo ng isang isipin na magpapatibay ng loob, ngunit kailangan pa nating mapatunayan sapagkat di tayo nakatitiyak. Bakit kakaiba ang pag-asa natin bilang mga Kristiyano? Ang pag-asa natin ay tunay sapagkat natupad na ito kay Jesus. Ang katuparan ng ating kaligtasan ay totoo sapagkat di lamang ito gagawin ng Diyos bukas o sa darating na panahon kundi totoo ito kay Jesus na patunay ang katapatan ng Diyos sa atin. Naging tagumpay ang Diyos sa kanya kaya’t gagawin din niya ito sa atin.

Disyembre 13

Lunes

Ika-3 Linggo ng Adbiyento

Unang Pagbasa: Num 24:2-7, 15-17

Tinapay ng Buhay: Mt 21:23-27

Pagpasok ni Jesus sa Templo, luma​pit sa kanya ang mga punong-pari, mga guro ng Batas at mga Matatanda ng mga Judio, at nagtanong: “Ano ang karapa​tan mong gawin ang mga ito? Sino ang nagtalaga sa iyo?”

Sinagot sila ni Jesus: “Tatanungin ko rin kayo ng isang tanong. At kung may sagot kayo, sasagutin ko ka​yo kung sino ang nagtalaga sa akin para sa mga ito. Sa​an galing ang pagbi​binyag ni Juan, sa Diyos ba o sa tao?” 

At nag-isip-isip sila: “Kung isasagot nating galing sa Diyos, sasabihin niya: ‘Bakit di kayo naniwala sa kanya?’ At kung sasabihin naman nating ‘Galing lamang sa tao ang pagbibinyag ni Juan,’ dapat tayong matakot sa bayan sapagkat akala nila’y tunay na propeta si Juan.” Kaya sinabi nila kay Jesus: “Hindi namin alam.”

At sinabi sa kanila ni Jesus: “Hindi ko rin sasabihin sa inyo kung sino ang nagtalaga sa akin na gumawa ng mga ito.”

Pagninilay

Ang pagbibinyag na ginawa ni Juan Bautista ay di lamang isang paglilinis. Ito’y hamon sa pagbabago ng kalooban tungo sa tunay na pagtatalaga sa Diyos, pagbubukas sa isang bagong kasaysayan at pagtanggap sa Kordero ng Diyos, isang pagbibinyag ng Espiritu at katotohanan. Sumunod nga ang mga tao kay Juan. Naligalig naman ang mga makapangyarihan dahil dito. Ganito ang pagkilos ng Diyos tuwing magpapahayag siya ng kanyang pagdalaw sa kanyang bayan. Pinuno niya ng Espiritu ang kanyang hinirang at dinadala siya sa ilang. Pinuno siya ng kapangyarihan sa salita at sa gawa. Kinilala siya at tinanggap ng mga dukha at nangangailangan ngunit tinanggihan ng mga makapangyarihan. Nagdulot siya ng pagkaligalig sa mga makapangyarihan at ito’y nagbunga ng pagtanggi nila kay Jesus.

Disyembre 14

Martes

Ika-3 Linggo ng Adbiyento

Unang Pagbasa: Zep 3:1-2, 9-13

Tinapay ng Buhay: Mt 21:28-32

Nagpatuloy si Jesus: “Ano sa pala​gay ninyo? May dala​wang anak ang isang tao. Lumapit siya sa isa at si​nabi: ‘Anak, pumunta ka nga​yon at mag​trabaho sa aking uba​san.’ Su​ma​got ang anak: ‘Ayo​ko.’ Ngunit pag​ka​tapos ay nagbagong-isip siya at pumunta. Pi​nun​tahan din ng ama ang pangalawang anak at ga​yun​din ang sinabi. Sumagot naman ang anak: ‘Opo.’ Pero hindi siya pu​mun​ta.”

At itinanong ni Jesus: “Sino sa dala​wang anak ang tumupad sa gusto ng ama?” Sumagot sila: “Ang una.” At sinabi ni Jesus: “Talagang sinasabi ko sa inyo: mas na​uuna sa inyo patungo sa kaharian ng Langit ang mga publi​kano at mga babaeng bayaran. Du​ma​​​ting nga si Juan para ipakita sa inyo ang daan ng kabutihan pero hindi kayo naniwala sa kanya, samantalang nani​wala na​man ang mga publikano at mga babaeng bayaran. Na​kita ninyo ito at hindi kayo nagsisi o naniwala sa kanya.

Pagninilay

Nakakagulat ang mensahe ng Ebanghelyo ngayon. Tinutukoy kasi ni Jesus ang mga Eskriba, Pariseo at mga tagapagturo ng Judaismo. Silang sumasagot ng “oo” ngunit kinalauna’y di naman tumutupad sa kalooban ng Diyos. Mas nakakagulat nang tukuyin ni Jesus ang mga publikano at mga babaeng mabababang lipad na sa panlabas ay tunay namang lumalabag sa utos ng Diyos ngunit sa katotohanan ay matapat sa kalooban ng Diyos. Masakit namang tanggapin kadalasan ang hadlang sa katapatan natin sa pagtupad sa kalooban ng Diyos ay ang paniniwalang iba tayo sa iba, mas magaling tayo sa iba, lalo na sa itinuturing nating di natin katulad. Sa labis na pagturing sa sarili ay nabubulag tayo sa maaaring kabutihang gawin ng Diyos sa iba, lalo na sa mga di natin inaasahan.

Disyembre 15

Miyerkules

Unang Linggo ng Adbiyento

Unang Pagbasa: Is 45:6-8, 18, 21-25

Tinapay ng Buhay: Lc 7:18-23

 Ibinalita ng mga alagad ni Juan ang lahat ng ito sa kanya kaya tinawag ni Juan ang dalawa sa kanyang mga alagad at sinugo sila sa Panginoon para sabihin sa kanya: “Ikaw na ba ang Dumarating o mag​hihintay pa kami ng iba?” Pagdating ng mga taong iyon kay Jesus, sinabi nila: “Ipinasasabi sa iyo ni Juan Bautista: Ikaw na ba ang Dumarating o maghihintay pa kami ng iba?”

Nang mga sandali namang iyo’y marami siyang pinagaling sa mga sakit, mga karamdaman at masasamang espi​ritu, at binigyan niya ng paningin ang mga bulag. Kaya sumagot siya sa ka​nila: “Bumalik kayo at ibalita kay Juan ang inyong nakita at narinig: naka​kakita ang mga bulag, nakaka​lakad ang mga pilay, lumilinis ang mga ketongin at na​kakarinig ang mga bingi, nagigising ang mga patay, may ma​buting balitang ipinahahayag sa mga dukha. At napaka​palad niyang hindi natitisod dahil sa akin.”

Pagninilay

Ang pag-aalinlangan ni Juan Bautista tungkol kay Jesus ay maaaring siya ring pag-aalinlangan ng bawat isa sa atin. Si Jesus na nga ba o maghihintay pa kami ng iba? Ibig natin ay dagliang tugon kaya’t ipinakikita ni Jesus na ang kapangyarihan ng pag-ibig ay handang makiramay at tumulong sa mga taong walang kumikiling—ang mga dukha—kaya’t ipinakita ni Jesus na ang kaharian ng Diyos ay para sa kanila. Pinagpala ang nagtitiwala kay Jesus na tunay siyang katuparan ng kaharian ng Diyos at pinagpala din tayo na kasapi niya sa pagbabago ng daigdig na ito upang pagharian ng Diyos.

Disyembre 16

Huwebes

Ika-3 Linggo ng Adbiyento

Unang Pagbasa: Is 54:1-10

Tinapay ng Buhay: Lc 7:24-30

Nang makaalis na ang mga sugo ni Juan, nagsimulang magsalita si Jesus sa mga tao tungkol kay Juan: “Ano ang pinuntahan ninyo sa disyerto para ma​kita? Isang kawayang hina​hampas-ham​pas ng hangin? Ano ang pi​nun​tahan ninyo? Isang lalaking ma​gara ang bihis? Nasa mga palasyo nga ang mga taong magagara ang bihis at na​pakasarap ang pag​kain. Ano nga ba ang pinuntahan ninyo? Isang pro​peta? Tama. At sinasabi ko sa inyo na higit pa sa isang propeta. Siya ang binabanggit sa Kasulatan: ‘Pinauna ko sa iyo ang aking sugo upang ihanda ang daan sa harap mo.’

Sinasabi kong wala nang hihigit pa kay Juan sa lahat ng mga anak ng babae pero higit pa sa kanya ang pina​ka​​maliit sa kaharian ng Diyos.”

(Tumanggap na ng binyag ni Juan ang lahat ng taong nakaririnig kay Je​sus pati na ang mga publikano, at kinikilala nila ang Diyos. Hinadla​ngan naman ng mga Pariseo at mga guro ng Batas ang kalooban ng Diyos sa di nila pagpapa​binyag kay Juan.)

Pagninilay

Walang katumbas ang sidhi ng pagpupunyagi ni Juan Bautista para sa paghahari ng Diyos. Ngunit sinasabi sa atin ng Panginoon: “pero higit pa sa kanya ang pinakamaliit sa kaharian ng Diyos…” Di ito pagmamaliit kay Juan Bautista ngunit tunay na pagpapahalaga sa kanya. Dakila kay Jesus ang isang dukha kaysa isang mayamang di nangangailangan ng Diyos. Ang marangyang kasuotan ay di mahalaga sapagkat ang katotohanan ay binibihisan ng Diyos ang lahat ng kanyang pagmamahal at kalinga. Ang pinakamahalaga ay matagpuan ng lahat ang buhay na ganap kahit na sa karukhaan at kawalan. Tanging ang pinakamaliit at dukha ang may puso upang matuklasan ito, tulad ni Juan Bautista.

Disyembre 17

Biyernes

Ika-3 Linggo ng Adbiyento

Unang Pagbasa: Gen 49:2, 8-10

Tinapay ng Buhay: Mt 1:1-17

Ito ang libro ng pinagmulan ni Jesu​cristo, anak ni David at anak ni Abraham.

Si Abraham ang ama ni Isaac, si Isaac ang ama ni Jacob, si Jacob ang ama ni Juda at ng kanyang mga kapatid. 

Si Juda ang ama nina Parez at Zerah (si Tamar ang kanilang ina), si Parez ang ama ni Esron, at si Esron ni Aram. Si Aram naman ang ama ni Aminadab, si Ami​​nadab ni Naason, si Naason ni Sal​mon.

Si Salmon ang ama ni Boaz, at si Rahab naman ang kanyang ina. Si Boaz ang ama ni Obed, si Ruth ang kanyang ina. Si Obed naman ang ama ni Jese.

Si Jese ang ama ni David na hari. Si David ang ama ni Solomon, at ang na​ging maybahay ni Urias ang kanyang ina.

Si Solomon ang ama ni Rehoboam na ama ni Abias, at sumunod naman ang mga haring sina Asa, Yosafat, Yoram, Ocias, Yoatan, Ahaz, Ezekias, Mana​ses, Amon at Yosias.

Si Yosias ang ama ni Yekonias at ng kanyang mga kapatid, sa panahon ng pagkatapon sa Babilonia.

Pagkatapos naman ng pagkatapon sa Babilonia – si Yekonias ang ama ni Salatiel na ama ni Zorobabel.

Si Zorobabel ang ama ni Abiud, si Abiud ni Eliakim, at si Eliakim ni Azor. Si Azor ang ama ni Sadok, si Sadok ni Akim, at si Akim ni Eliud. Si Eliud ang ama ni Eleazar, si Eleazar ni Matan at si Matan ni Jacob.

Si Jacob ang ama ni Jose – ang asawa ni Maria na siyang pinagmulan ni Jesus na tinawag na Kristo. 

Kaya may labing-apat na salinlahi mula kay Abraham hanggang kay David at labing-apat mula kay David hang​gang sa pagkatapon sa Babi​lonia at labing-apat din hanggang sa Kristo.

Pagninilay

Napakahabang salaysay ng ugat ng pinagmulan ni Jesus. “Si Jacob ang ama ni Jose—ang asawa ni Maria na siyang pinagmulan ni Jesus na tinawag na Kristo.” Sa panahong ito ng pagsilang ni Jesus ay nagsisimula na ang isang pagsilang na nagdadala sa atin sa liwanag ng bukas. Tayong lahat ay isinilang sa bagong buhay sa pagsilang ni Jesus sa mundo. Di maitatatwa na sa angkan ni Jesus ay may bahid din ng mga taong di-maayos at maganda ang pangalan: si Tamar at David sa kanyang ugnayan kay Uriah. Di ito mabubura na si Jesus ay galing sa Diyos. Ang kaligtasan ay gawa ng Diyos kahit na sa kahinaan ng tao.

Disyembre 18

Sabado

Ika-3 Linggo ng Adbiyento

Unang Pagbasa: Jer 23:5-8

Tinapay ng Buhay: Mt 1:18-24

Ganito ipinanganak si Jesucristo. Ipinag​kasundo na kay Jose ang kanyang inang si Maria pero bago sila nagsama bilang mag-asawa, nagdadalantao na siya gawa ng Espiritu Santo.

Kaya binalak ni Jose na hiwalayan nang lihim ang kanyang asawa. Matuwid nga siya at ayaw niya itong mapahiya.

Habang iniisip-isip niya ito, napa​kita sa kanya sa panaginip ang Anghel ng Panginoon at sinabi: “Jose, anak ni David, huwag kang matakot na tang​ga​pin si Maria bilang iyong asawa. Gawa ng Espi​ritu Santo kaya siya naglihi, at ma​nga​nganak siya ng isang sanggol na lalaki, na panga​ngalanan mong Jesus sapagkat siya ang magliligtas sa kanyang samba​yanan mula sa kanilang mga kasa​lanan.”

Nangyari ang lahat ng ito para matu​pad ang sinabi ng Panginoon sa pamama​gitan ng Propeta: “Maglilihi ang birhen at magsisilang ng isang sanggol na lalaki at tatawagin nila siyang Emmanuel na ibig sabihi’y Nasa-atin-ang-Diyos.” Ka​ya pagka​gising ni Jose, ginawa niya ang sinabi ng Anghel ng Panginoon at tinang​gap niya ang kanyang asawa.

Pagninilay

“Si Jose, anak ni David, huwag kang matakot.” Anong dapat na ikatakot ni Jose? Maaaring naisip niya na baka maging hadlang siya sa plano ng Diyos para kay Maria at Jesus. Matuwid si Jose dahil ayaw niyang hadlangan ang gawain ng Diyos. Sa pagganap ni Jose ng kanyang tungkulin bilang ama ay tinulungan niya si Jesus na maging tunay na tao. Si Jesus ang kaligtasan natin sapagkat naging tunay siyang kaisa natin. Si Jose ang tumupad ng isang mahalagang gawain sa kasaysayan ng kaligtasan nang yakapin niya ang gawaing ito bilang pagsunod sa kalooban ng Diyos. Si Jose ay matuwid dahil dito. Tayo rin ay magiging matuwid kung matututunan nating isapuso na sa ating pag-aalinlangan ay maaari nating hayaan ang gawain ng Diyos na matupad sa atin.

Disyembre 19

Linggo

Ika-4 na Linggo ng Adbiyento

Unang Pagbasa: Is 7:10-14
Muling nangusap si Yawe kay Ahaz: “Humingi ka kay Yaweng Diyos mo ng isang tanda, mula man sa kalalim-laliman o kataas-taasan.”

Ngunit sumagot si Ahaz: “Hindi ako hihingi. Hindi ko susubukin si Yawe.”

Kaya sinabi ni Isaias: “Makinig kayo, sambahayan ni David! Hindi pa ba sapat na yamutin ninyo ang mga tao, at niya​yamot pa rin ninyo pati ang aking Diyos? Dahil dito, ang Panginoon mismo ang nagbibigay sa inyo ng isang tanda:

Ang Birhen ay nagdadalantao. Nag​si​​silang siya ng isang anak na lalaki. Emmanuel ang tawag sa kanya.

Ikalawang Pagbasa: Rom 1:1-7
Liham ni Pablo, utusan ni Kristo Jesus,

apostol na tinawag ng Diyos,

at hinirang para paglingkuran ang kan​yang Magandang Balita.

Ibinunyag niya ito, sa pamama​gitan ng mga propeta, sa Banal na Ka​su​latan, at tungkol ito sa kanyang Anak.

Nagmula siya kay David ayon sa laman, ngunit ipinahayag nang may kapangyarihan ng Banal na Espiritu, sa kanyang pagkabuhay mula sa mga patay, na siya ang Anak ng Diyos.

Sa kanya namin tinanggap ang kaloob na ito na maging apostol upang ipa​kilala ang kanyang pangalan sa lahat ng bansang pagano at ipasunod ang pani​niwala.

Kayong mga tinawag para kay Kristo Je​sus ay kabilang din sa mga bansang ito, kayong mga nasa Roma, na minamahal ng Diyos at banal dahil sa pagkatawag.

Sumainyo ang kagandahang-loob at kapa​yapaan mula sa Diyos na ating Ama at sa Panginoong Jesucristo.

Tinapay ng Buhay: Mt 1:18-24
Ganito ipinanganak si Jesucristo. Ipinag​kasundo na kay Jose ang kanyang inang si Maria pero bago sila nagsama bilang mag-asawa, nagdadalantao na siya gawa ng Espiritu Santo.

Kaya binalak ni Jose na hiwalayan nang lihim ang kanyang asawa. Matuwid nga siya at ayaw niya itong mapahiya.

Habang iniisip-isip niya ito, napa​kita sa kanya sa panaginip ang Anghel ng Panginoon at sinabi: “Jose, anak ni David, huwag kang matakot na tang​ga​pin si Maria bilang iyong asawa. Gawa ng Espi​ritu Santo kaya siya naglihi, at ma​nga​nganak siya ng isang sanggol na lalaki, na panga​ngalanan mong Jesus sapagkat siya ang magliligtas sa kanyang samba​yanan mula sa kanilang mga kasa​lanan.”

Nangyari ang lahat ng ito para matu​pad ang sinabi ng Panginoon sa pamama​gitan ng Propeta: “Maglilihi ang birhen at magsisilang ng isang sanggol na lalaki at tatawagin nila siyang Emmanuel na ibig sabihi’y Nasa-atin-ang-Diyos.” Ka​ya pagka​gising ni Jose, ginawa niya ang sinabi ng Anghel ng Panginoon at tinang​gap niya ang kanyang asawa.

Pagninilay

Matapat ang Diyos sa pangako niya. Walang makahahadlang sa paghahangad ng Diyos sa tao. Ang pagninilay natin sa ikaapat na Linggo ng Adbiyento ay nagpapatunay na ang halaga ng bawat isa sa atin ay ang Anak ng Diyos na nagkatawang-tao. Ito ang kagandahang-loob ng Diyos sa atin. Nakita ni Jose ang kagandahang-loob ng Diyos na ito kahit nangangahulugan ng pagyakap niya sa tungkulin para bang malaki pa sa buhay–ang kumatawan bilang amain ni Jesus. Nakita ni Jose ang kapangyarihan ng Diyos kaya’t tumugon siya ng pagtitiwala at simula noon ay nagsimula ang kaligtasan ng lahat. Sa bawat pagtugon natin nang buong pagtitiwala sa Diyos ay natutupad uli ang kaligtasang iniaaalay niya sa atin.

Disyembre 20

Lunes

Ika-4 na Linggo ng Adbiyento

Unang Pagbasa: Is 7:10-14

Tinapay ng Buhay: Lc 1:26-38

Sa ikanim na buwan, isinugo ng Diyos ang Anghel Gabriel sa isang bayan ng Galilea na tinatawag na Nazaret. Si​nugo ito sa isang birhen na ipinag​kasundo na sa isang lalaking nagnga​ngalang Jose mula sa sambahayan ni David; at Maria naman ang pangalan ng birhen.

Pumasok ang anghel at sinabi sa kanya: “Matuwa ka, O puspos ng gra​s​ya, sumasaiyo ang Panginoon.” Nabaga​bag naman si Maria dahil sa pa​nanalitang ito at pinagwari kung ano ang pagbating ito.

At sinabi ng anghel sa kanya: “Huwag kang matakot, Maria, dahil may magandang niloloob ang Diyos para sa iyo. At ngayo’y maglilihi ka at ma​nganganak ng isang lalaki na panga​ngalanan mong Jesus. Magi​ging dakila siya at tatawa​gin siyang Anak ng Ka​taas-taasan, at ibi​bigay sa kanya ng Panginoong Diyos ang trono ng kanyang ninu​nong si David. Maghahari siya sa ang​kan ni Jacob magpakailanman; talaga ngang wa​lang katapusan ang kanyang pag​ha​hari.”

Sinabi ni Maria sa anghel: “Paa​nong mangyayari ito gayong di ako ginagalaw ng lalaki?” At sumagot sa kanya ang anghel: “Papanaog sa iyo ang Espiritu Santo at lililiman ka ng kapangyarihan ng Kataas-taasan kaya magiging banal ang isisilang at tatawaging Anak ng Diyos. At nagdalantao naman ngayon ang pinsan mong si Elizabeth sa kabila ng kanyang katandaan, at siyang itinuturing na baog ay nasa ikaanim na buwan na. Wala ngang imposible sa Diyos.”

Sinabi naman ni Maria: “Narito ang utusan ng Panginoon, mangyari nawa sa akin ang iyong sinabi.” At nilisan siya ng anghel.

Pagninilay

“Narito ang utusan ng Panginoon, mangyari nawa sa akin ang iyong sinabi.” Ganito kabisa ang pananampalataya. Sa pagsang-ayon ni Maria sa plano ng Diyos ay nagkatawang-tao ang Anak ng Diyos at pumasok siya sa mundo bilang tao. Sa pagtanggap din natin sa kalooban ng Diyos muling pumapasok ang Diyos sa ating buhay at mundo. Ang pananampalataya ang nagiging pintuan ng Diyos sa ating mundo. Nang tumugon si Maria ay nagbago ang kasaysayan ng tao. Naging kaganapan ng kasay-sayan kay Kristo. Sa ating buhay din, malaya tayong tumutugon na gawing tunay ang kaligtasan sa pagsang-ayon natin nang buong pananampalataya na tayo ay daan ng pagkakatawang-tao muli ni Jesus sa ating pananampalataya.

Disyembre 21

Martes

Ika-4 na Linggo ng Adbiyento

Unang Pagbasa: Zep 3:14-18

Tinapay ng Buhay: Lc 1:39-45

Nang mga araw ring iyo’y nag​mamadaling naglakbay si Maria pa​punta sa isang bayan sa mataas na lupain ng Juda. Pumasok siya roon sa bahay ni Zacarias at binati si Eli​zabeth. Nang marinig ni Elizabeth ang bati ni Maria, sumikad ang sanggol sa si​na​pupunan niya, at napuspos ng Espiritu Santo si Elizabeth at mala​kas siyang sumigaw at sinabi: “Lubos kang pi​nagpala sa mga kababaihan. Pinag​pala rin ang bunga ng iyong sina​pu​punan! Sino nga ba naman ako’t na​parito sa akin ang ina ng aking Pa​ngi​noon? Nang umabot sa aking pan​dinig ang iyong pagbati, sumikad sa tuwa ang sanggol sa aking sina​pu​punan. Pinagpapala ang naniniwa​lang magaganap ang mga sinabi sa kanya ng Pa​nginoon.”

Pagninilay

Ang bunga ng pananampalataya ay kaligayahan. Puno ng kaligayahan ang ating ebanghelyo. Si Elizabeth ay napuno ng tuwa, at maging si Juan sa sinapupunan niya. Si Maria ay umawit sa tuwa. Nagiging tunay at nagtatagal ang kaligayahan kung ito’y nakaugat sa pagtupad sa kalooban ng Diyos. “Lubos kang pinagpala sa mga kababaihan..” Wala ng pagpapalang higit pa dito na maging kasangkapan sa pagpapahayag ng pananatili ng Diyos sa piling natin. Ang bawat isa sa atin ay nagdadala kay Kristo. Ang pananampalataya ay nagiging ganap kung ibinabahagi ito. Pinagpala tayo kung sa pagtanggap natin kay Kristo ay maranasan din ito ng iba sa pamamagitan natin.

Disyembre 22

Miyerkules

Ika-4 na Linggo ng Adbiyento

Unang Pagbasa: 1 S 1:24-28

Tinapay ng Buhay: Lc 1:46-56

At sinabi ni Maria:

“Dinadakila ng aking kaluluwa ang Panginoon

at nagagalak ang aking espiritu sa Diyos na aking Tagapagligtas

dahil isinaalang-alang niya ang abang utu​san niya,

at mula ngayon, ituturing akong mapalad ng lahat ng salinlahi.

Dakila nga ang ginawa sa akin ng Ma​kapangya​rihan,

banal ang kanyang Pangalan.

Patuloy ang kanyang awa sa mga sali’t salinlahi

para sa mga may pitagan sa kanya.

Ipinakita niya ang lakas ng kanyang bisig,

ipinagtabuyan ang mga taong may ma​pagma​taas na balak.

Pinatalsik niya sa luklukan ang mga makapang​yarihan,

itinampok naman ang mga bale-wala.

Binusog niya ng mabubuting bagay ang mga na​gugutom

at itinaboy namang walang-wala ang maya​yaman.

Nilingap niya ang Israel na kanyang lingkod,

inalaala ang kanyang awa

ayon sa ipinangako niya sa ating mga ninuno,

kay Abraham at sa kanyang angkan mag​paka​ilanman.”

Mga tatlong buwang nanatili si Ma​riang ka​sa​ma ni Elizabeth at saka nagbalik sa kanyang bahay.

Pagninilay

Kung pakikinggan nating mabuti ang awit at panalangin ng Mahal na Birhen ay di natin siya makikilala sa mga larawang nahubog para sa kanya: malamyang babae. Sa Magnificat ay makikilala natin ang isang babaeng nagbabadya ng isang “rebolusyon”: “itinataboy namang walang-wala ang mayayaman, pinatalsik niya sa luklukan ang mga makapangyarihan …” Tumugon si Maria sa pananampalataya, at ito’y nagbukas sa kanya na manalig sa Diyos at maging daan ng tapat na harapin ang tungkulin sa mundong ito na maging mundo at kaharian ng Diyos na kung saan ang mga bale-wala, mapagkumbaba, at mga nagugutom ay ang pinaghaharian ng Diyos.

Disyembre 23

Huwebes

Ika-4 na Linggo ng Adbiyento

Unang Pagbasa: Mal 3:1-4, 23-24

Tinapay ng Buhay: Lc 1:57-66

Nang sumapit na ang panga​​nga​nak ni Elizabeth, isang anak na lalaki ang isinilang niya. Na​rinig ng mga kapit​bahay at mga ka​mag-anakan niya kung gaano nagdalang-awa sa kanya ang Pa​nginoon kayat nakigalak sila sa kanya.

Nang ikawalong araw na, duma​​ting sila pa​ra tuliin ang sanggol at pa​nga​​​nga​lanan sana nila itong Zacarias gaya ng kanyang ama. Su​magot naman ang kanyang ina: “Hindi, tatawagin siyang Juan.” Pero sinabi nila sa kanya: “Wala ka na​mang ka​mag-anak na may ganyang pangalan.” Kaya sumenyas sila sa ama ng sang​​gol kung ano ang gusto niyang itawag dito. Humingi siya ng isang sulatan, at sa pagtataka ng lahat ay kanyang isinulat: “Juan ang pangalan niya.” Noon di’y nabuksan ang kanyang bibig at nakalag ang kanyang dila. Na​ka​pagsa​lita siya at nagpuri sa Diyos.

Kaya namayani ang banal na pag​katakot sa kanilang mga kapitbahay. At naging usap-usapan ang lahat ng pang​ya​​yaring ito sa buong mataas na lupain ng Juda. Nag-isip-isip ang mga nakarinig at nagtanungan: “Ano na kaya ang mang​yayari sa sanggol na ito?” Dahil suma​sa​kanya ngang talaga ang kamay ng Panginoon.

Pagninilay

Nararapat lamang na Zacarias ang ipangalan sa bata, sapagkat matanda na si Zacarias at ito’y tanda ng pagpapatuloy ng kanilang angkan. Ngunit hindi. Siya ay pinangalanang Juan, “ang Diyos ay naghabag-loob.” Ang pangalan niya ay magiging hudyat ng kanyang misyon sa buhay: “upang magbigay liwanag sa kaligtasan” (Lk. 1:77). Ang pangalan niya ay di tutukoy sa kanyang angkan ngunit sa isang di inaasahang pagkilos ng Diyos—ang Diyos ay darating! Ang Diyos ay naghabag-loob sa atin. Ang Diyos ay nagbubukas ng bagong kasaysayan. Ang pagsilang ay panibagong tanda ng bagong pagkakataon, bagong paglalakbay ng pananampalatayang kinakailangan din tayong magtaya upang magsimula ang bagong pagsilang ng kaligtasan.

Disyembre 24

Biyernes

Ika-4 na Linggo ng Adbiyento

Unang Pagbasa: 2 S 7:1-5, 8-11, 16

Tinapay ng Buhay: Lc 1:67-79

Napuspos ng Espiritu Santo ang ama niyang si Zacarias at nagpro​pesiya nang ganito: 

 “Purihin ang Panginoon, ang Diyos ng Israel,

dahil nilingap niya at tinubos ang kanyang bayan.

Mula sa sambahayan ni David na kanyang lingkod,

ibinangon niya ang magliligtas sa atin,

 ayon sa ipinangako niya noong una

sa pamamagitan ng mga banal niyang propeta:

kaligtasan mula sa ating mga kaaway

at sa kamay ng mga namumuhi sa atin.

Nagpakita siya ng awa sa ating mga ninuno

at inalaala ang banal niyang tipan,

ang pangakong sinumpaan niya sa ating amang si Abraham

 na ililigtas tayo sa kamay ng ating mga kaaway,

upang walang takot natin siyang mapag​ling​kuran,

nang may kabanalan at kataru​ngan 

sa harap niya sa buong buhay natin.

At ikaw naman na munti pang anak

ay tatawaging propeta ng Kataas-taasan.

Mangunguna ka nga sa Panginoon para ihanda ang kanyang daan.

Ituturo mo ang kaligtasan sa kanyang bayan

sa pagpapatawad niya sa kanilang mga sala.

Ito ang gagawin ng maawaain nating Diyos

sa pagpapasikat niya sa atin ng araw na galing sa kaitaasan

 upang liwanagan ang mga nananatili sa kadiliman at sa lilim ng kamatayan,

at akayin ang ating mga yapak sa daan ng kapaya​paan.”

Pagninilay

Ang pag-aalinlangan at takot ang nagpatahimik kay Zacarias. Sa kakulangan ng pagtitiwala sa Diyos ay nagkukulang din ang dila sa tunay na papuri sa Diyos. Siyam na buwan si Zacarias ay di nakapagsalita, tamang panahon upang gumawa ang Diyos at ipakita sa kanya na siya ay tapat.

Nagpaparusa nga ang Diyos ngunit upang palayain lamang tayo. Pinatahimik si Zacarias upang pagyamanin ang kanyang salita ng lakas ng pananampalataya. Nang muli siyang nakapagsalita ay puno ng liwanag at katiyakan ng pagliligtas ng Diyos. Tunay na sa panahon ng pagsubok ang puso ng mananampalataya ay pinatatatag at ginagawang dalisay ng Diyos at siya lamang ang makagagawa nito.

Disyembre 25

Sabado

Pagsilang ng Panginoon

Unang Pagbasa: Is 52:7-10

Ikalawang Pagbasa: Heb 1:1-6

Tinapay ng Buhay: Jn 1:1-18

Sa simula’y naroroon na nga ang Wikang Sali​ta, at naroroong kaharap ng Diyos ang Salita,at Diyos ang Salita. Naroroon na nga siyang kaharap ng Diyos sa simula. Sa pamamagitan niya nayari tanang mga bagay, at hiwalay sa kanya’y walang anumang nayari. Ang niyari ay sa kanya nagkabuhay, at ang buhay ang liwanag para sa mga tao. Nagningning sa karimlan ang liwanag at di ito nasugpo ng karimlan.

May taong sugo ang Diyos – Juan ang kanyang pangalan. Dumating siya para sa pagpapatunay, para magpatunay tungkol sa Liwanag, upang makapanalig ang lahat sa pama​magitan niya. Hindi siya mismo ang Liwanag, kundi para magpatunay tungkol sa Liwanag.

Pagkat paparating noon sa mundo ang Liwanag na totoo na siyang nagliliwanag sa bawat tao. Nasa mundo na nga siya, ang mundong nayari sa pamamagitan niya, at di naman siya kinilala ng mundo. Sa sariling kanya siya dumating at hindi siya tinanggap ng mga kanya. Ngunit sa lahat ng tumanggap sa kanya sa pananalig sa kanyang Pangalan, binigyang-kakayahan nga niya sila na maging mga anak ng Diyos. Ipinanganak nga sila, hindi mula sa dugo, ni mula sa kagustuhan ng laman, ni sa kagustuhan ng lalaki kundi mula sa Diyos.

At naging laman ang Wikang-Salita, at itinayo ang kanyang Tolda sa atin, at nakita natin ang kanyang Luwal​hati, Luwalhating mula sa Ama na bagay sa bugtong na Anak, lipos ng Kagandahang-loob at Katoto​hanan. Nagpapatunay sa kanya si Juan at isinisigaw: “Siya ang sinabi kong ‘Nauna na sa akin ang dumating na kasunod ko, pagkat bago ako’y siya na’.” Mula sa kanyang kapuspusan nga tumanggap tayong lahat – oo, abut-abot na kagandahang-loob. 

Sa pamamagitan ni Moises ibinigay ang Batas, sa pamamagitan naman ni Jesucristo dumating ang Kagandahang-loob at Katotoha​nan. 

Kailanma’y walang sinumang naka​kita sa Diyos; ang Diyos na Anak na bugtong siyang nasa kandungan ng Ama – ang nagpahayag sa kanya.

Pagninilay

May dramang nangyayari sa Mabuting Balita ng kapaskuhan ng pagsilang ng Panginoon: “Sa sariling kanya siya ay dumating at hindi siya tinanggap ng mga kanya.” Masaya ang Pasko ngunit alam natin na maaari din itong maging panahon ng pagtakas; pagtakas sa hamon na tanggapin si Jesus na tunay nakibahagi sa ating buhay upang tayo naman ay magkaroon ng kakayahang makibahagi sa buhay ng Diyos at kapwa. Sa taun-taon nating pagdiriwang ng Pasko ay pinagtitibay ang pananampalataya natin di lamang kay Kristo na Diyos na nagkatawang-tao kundi sa tao din na tinatawag makibahagi sa buhay ng Diyos. “At sa mga tumanggap sa kanya binigyan sila ng kakayahang maging mga anak ng Diyos.”

Disyembre 26

Linggo

Banal na Mag-anak

Unang Pagbasa: Sir 3:2-6, 12-14

Sapagkat itinatag ng Panginoon ang ka​pangyarihan ng ama sa mga anak, pinag​tibay niya ang karapatan ng ina sa mga anak.

Patatawarin sa sariling kasalanan ang gumagalang sa kanyang ama; nag-iipon para sa kanyang sarili ang nagpaparangal sa kanyang ina.

Bibigyang-galak ng sariling mga anak ang gumagalang sa kanyang ama at di​ring​gin ang kanyang mga panala​ngin.

Magtatagal ang buhay ng guma​ga​lang sa kanyang ama. Tumatalima sa Pangi​noon ang nang-aaliw sa kanyang ina.

Di malilimutan ang pagkaawa sa isang ama at magiging kabayaran sa iyong mga kasalanan.
Ikalawang Pagbasa: Col 3:12-21

Kaya magbihis kayo bilang mga banal at minamahal na hinirang ng Diyos: isuot ninyo ang habag, kabu​tihang-loob, kababaang-loob, kaba​itan at malawak na pang-unawa.

Pagtiisan ninyo ang isa’t isa at magpatawaran kung may pagtatalo kayo. Magbigayan kayo gaya ng pag​bibigay sa inyo ng Panginoon. At higit sa lahat, magkaroon kayo ng pag-ibig na nagbu​buklod sa lahat pa​ra sa kaganapan. Mag​​​hari sa inyong mga puso ang kapayapaan ni Kristo, na siyang dahilan ng pag​katawag sa inyo sa iisang katawan.

Manahang masagana sa inyo ang salita ni Kristo; magturuan kayo nang may karunungan at patatagin ang isa’t isa sa mga salmo, papuri at awi​ting espiri​tuwal. Pasalamatan ninyo at awitan ang Diyos sa in​yong mga puso. Ano man ang gawin ninyo, sa salita o sa gawa, gawin ninyo ang lahat sa ngalan ng Panginoong Jesus at mag​pa​salamat sa Diyos Ama sa pama​magitan niya.

Mga babae, sundin ninyo ang inyong mga asawa, tulad ng nararapat sa mga Kristiyano. Mga lalaki, mahalin ninyo ang inyong mga asawa at huwag maging masungit sa kanila. Mga bata, sundin ninyong lubos ang inyong mga magulang, sapagkat ito ang karapat-dapat sa mga Kris​tiyano. Mga ama, huwag ninyong inisin ang inyong mga anak, at baka manghina ang kanilang loob.

Tinapay ng Buhay: Mt 2:13-15, 19-23

Pagkaalis ng mga pantas, napa​kita kay Jose ang Anghel ng Panginoon sa panaginip at sinabi: “Buma​ngon ka, dal​hin ang sanggol at ang kanyang ina at tumakas pa-Ehipto. Manatili ka roon hang​gang sa tawagin ko kayo. Hahanapin nga ni Herodes ang sanggol para pata​yin.”

Bumangon si Jose, at nang gabi ring iyo’y dinala ang sanggol at ang ina nito pa-Ehipto. Doon sila nanirahan hang​gang mamatay si Herodes. Sa ga​nito natupad ang sinabi ng Panginoon sa pama​magitan ng Propeta: “Tina​wag ko ang aking anak mula sa Ehipto.”
Pagkamatay ni Herodes, napa​kita sa panaginip ang Anghel ng Pangi​noon kay Jose at sinabi: “Bumangon ka’t dal​hin ang bata at ang kanyang ina at umuwi sa lupain ng Israel, sapagkat patay na ang mga nagtangkang pumatay sa bata.” 

Kaya bumangon si Jose, kinuha ang bata at ang ina nito at pumunta sa lupain ng Israel.

Ngunit nang malaman ni Jose na si Arkelao ang hari ng Judea, na kahalili ng kanyang amang si Herodes, natakot siyang pumaroon. Kaya ayon sa ibinilin sa kanya sa panaginip, sa Galilea siya nag​punta.

Nanirahan sila sa bayang tina​​ta​-wag na Nazaret. Kaya natupad ang salita ng mga propeta:“Tatawagin siyang Nazoreo.”
Pagninilay

Tunay na nakibahagi si Jesus sa buhay natin, di lamang sa tagumpay kundi pati na rin sa pagkabigo at pagdurusa nito. Sa loob ng pamilya ay natututunan niyang lumago bilang tao, magtiwala sa Diyos Ama at sa pagmamahal ng kanyang mga magulang. Di natin maubos maisip ang mahalagang papel na ginagampanan ni Jose sa pagpapalaki kay Jesus. Naging mapagtiwala si Jesus sa Diyos Ama dahil ipinakita ni Jose ang walang pasubaling pagsunod sa kalooban ng Diyos sa mga pangyayari sa kanyang buhay kahit na ang mga ito ay di madaling sundan. Niyakap ni Jose at Maria ang kanilang tungkulin bilang mga magulang ng mananakop at si Jesus ay lumago sa biyaya sa harapan ng Diyos at kanyang kapwa.

Disyembre 27

Lunes

San Juan, Apostol at Ebanghelista

Unang Pagbasa: 1 Jn 1:1-4

Tinapay ng Buhay: Jn 20:2-8

Patakbong pumunta si Maria Magdalena kay Simon Pedro at sa isa pang alagad na mahal ni Jesus. Sinabi niya sa kanila: “May kumuha sa Pangi​noon mula sa libingan, at hindi namin alam kung saan nila siya inilagay.”

Kaya lumabas si Pedro at ang isa pang alagad, at pumunta sa libingan. Sabay na tumakbo ang dalawa. Ngu​nit mas mabilis tumakbo kay Pedro ang isa pang alagad, at unang naka​rating sa libingan. Pagkayuko niya’y nakita niyang nakala​tag ang mga telang linen pero hindi siya pumasok.

Dumating namang kasunod niya si Simon Pedro, at pumasok sa libingan. Napansin niya ang mga telang linen na nakalatag, at ang panyo namang naka​​talukbong sa ulo niya ay di kasa​ma sa mga telang linen na nakalatag kundi hiwalay na nakabilot sa mis​mong lugar nito. Pumasok noon ang isa pang alagad, ang unang nakarating sa libi​ngan, at nakita niya at siya’y naniwala.

Pagninilay

Isang sanggol na nakabalot ng lampin. Isang libingang nakabukas at may mga naiwang kayong puti. Sa pagitan ng dalawang pangyayaring ito, ang mga saksi ay mga ordinaryong tao tulad natin. Ilang mga pastol ang dumalaw at nagpuri sa Diyos sa mga nakita nila. Sa katapusan ng buhay ni Jesus, isang alagad, ang minamahal na alagad—nakita siya at siya’y sumampalataya. Kung tutuusin naman kaunting bagay lamang ang kinakailangan upang mabuhay ang pananampalataya. Magpahanggang ngayon ang nakikita natin ay ang payak na tinapay at ang ugnayan ng pananampalataya na ipinahihiwatig ng ating mga kamay na nagkakapit-kapit para sa kapayapaan. Upang maging ganap ang ating kaligayahan—ang mata ng panampalataya ay pinalilinaw ng pag-ibig at pinalalakas ng pag-asa.

Disyembre 28

Martes

Niños Inocentes

Unang Pagbasa: 1 Jn 1;5—2:2

Tinapay ng Buhay: Mt 2:13-18

Pagkaalis ng mga pantas, napa​kita kay Jose ang Anghel ng Panginoon sa panaginip at sinabi: “Buma​ngon ka, dal​hin ang sanggol at ang kanyang ina at tumakas pa-Ehipto. Manatili ka roon hang​gang sa tawagin ko kayo. Hahanapin nga ni Herodes ang sanggol para pata​yin.”

Bumangon si Jose, at nang gabi ring iyo’y dinala ang sanggol at ang ina nito pa-Ehipto. Doon sila nanirahan hang​gang mamatay si Herodes. Sa ga​nito natupad ang sinabi ng Panginoon sa pama​magitan ng Propeta: “Tina​wag ko ang aking anak mula sa Ehipto.”
Nagalit naman si Herodes nang ma​laman nito na napaglalangan siya ng mga pantas. Kaya iniutos niyang patayin ang lahat ng batang lalaki sa Betlehem at mga karatig nito, mga batang may dalawang taong gulang pababa, batay sa pa​nahon ng pagsikat ng tala ayon sa mga pantas.

Kaya nagkatotoo ang sinabi ni Pro​pe​ta Jeremias: “Narinig sa Rama ang pag​tangis, iyakan at malakas na panag​huyan: iniiyakan ni Raquel ang kanyang mga anak at ayaw paaliw pagkat wala na sila.”

Pagninilay

Ilang mga bata ang namamatay dahil sa kasalanan ng mga nakatatanda? Sa evacuation camp lamang sa Pikit, Mindanao, karamihan sa mga namatay doon ay mga bata dahil sa gutom at iba’t ibang mga sakit. Bunga ng karahasan ng mga taong mahalaga sa kanila ang kanilang sariling mga isinusulong na mga adhikain na ang kapalit ay ang mga batang walang kamuwang-muwang. 

Si Jesus ay nakiisa sa atin. Kahit sa kanyang pagkamusmos ay di siya ang Diyos sa isang iglap ay natamo ang lahat—sa pagkamusmos pa lang niya ay nandoon na ang anino ng krus. Ang pananampalataya ay patuloy na nagdadala sa atin sa lugar na di natin natitiyak ngunit tiyak natin na ang Diyos ang matatagpuan natin doon.

Disyembre 29

Miyerkules

Ika-5 Araw ng Pagdiriwang ng Pasko

Unang Pagbasa: 1 Jn 2:3-11

Tinapay ng Buhay: Lc 2:22-35

Nang dumating na ang araw ng paglilinis nila ayon sa Batas ni Moises, dinala ang sanggol sa Jerusalem para iharap sa Panginoon –tulad ng nasu​sulat sa Batas ng Panginoon: Lahat ng panganay na lalaki ay ituturing na banal para sa Panginoon. Dapat din silang mag-alay ng sakripisyo tulad ng binabanggit sa Batas ng Panginoon: isang pares na batubato o dalawang inakay na kalapati.

Ngayon, sa Jerusalem ay may isang taong nagngangalang Simeon; totoong matuwid at makadiyos ang taong iyon. Hinihintay niya ang pagpapaginhawa ng Panginoon sa Israel at sumasakanya ang Espiritu Santo. Ipinaalam naman sa kanya ng Espi​ritu Santo na hindi siya mamamatay hangga’t hindi niya naki​kita ang Mesiyas ng Pangi​noon. Kaya pumunta siya ngayon sa Templo sa pag​tutulak ng Espiritu, nang dalhin ng mga magulang ang batang si Jesus para tu​parin ang kaugaliang naa​ayon sa Batas tungkol sa kanya.

Kinalong siya ni Simeon sa kanyang mga braso at pinuri ang Diyos, at sinabi: “Mapayayaon mo na ang iyong utusan, Panginoon, nang may kapayapaan ayon na rin sa iyong wika; pagkat nakita na ng aking mga mata ang iyong pagliligtas na inihanda mo sa paningin ng lahat ng bansa, ang liwanag na ibubunyag mo sa mga bansang pagano at ang luwalhati ng iyong bayang Israel.”

Nagtataka ang ama at ina ng bata sa mga sinasabi tungkol sa kanya. Pinag​pala naman sila ni Simeon at sinabi kay Mariang ina ng bata: “Dahil sa kanya, ba​bagsak o babangon ang mga Israelita at magiging tanda siya sa harap nila at ka​nilang sasalungatin. Kaya mahaha​yag ang lihim na pag-iisip ng mga tao. Ngu​nit paglalagusan naman ng isang pun​yal ang puso mo.”

Pagninilay

Maraming tao noon sa templo. Walang nakapansin kay Maria, Jose at sa sanggol na si Jesus, liban na lamang sa halos bulag na sa katandaan, si Simeon. Di ba’t ganito ang magiging gawi ni Jesus; kinakatagpo niya tayo sa paraang halos di natin napapansin. Hinarap ni Simeon si Jesus. Sa udyok ng Espiritu kinalong niya ang bata at ito’y di inaasahan dahil di naman pari ng templo si Simeon. Ngunit ang tunay na pananampalataya ay di nahahadlangan ng batas. Sinikap ni Simeon na ibigay ang kanyang sarili sa pakikipagtagpo ng Diyos. May dalawang paraan ng pakikipagtagpo sa Diyos —maaaring mahalin ko siya hanggang kamatayan—“ang bagong utos”—o magwalang bahala lamang ako.

Disyembre 30

Huwebes

Ika-6 na Araw ng Pagdiriwang ng Pasko

Unang Pagbasa: 1 Jn 2:12-17

Tinapay ng Buhay: Lc 2:36-40

May isa ring babaeng propeta, si Ana na anak ni Panuel na mula sa tribu ng Aser. Matandang-matanda na siya. Pag​kaalis sa bahay ng kanyang ama, pitong taon lamang silang nagsama ng kanyang asawa, at nagbuhay-biyuda na siya at hindi siya umaalis sa Templo. Araw-gabi siyang sumasamba sa Diyos sa pag-aayuno at pana​nalangin. Wa​lum​pu’t apat na taon na siya. Sa pag-akyat niya sa sandaling iyon, nagpuri rin siya sa Diyos at nag​pa​hayag tungkol sa bata sa lahat ng naghihintay sa katubusan ng Jeru​salem.

Nang matupad na ang lahat ng ayon sa Batas ng Panginoon, umuwi sila sa kanilang bayan, sa Nazaret sa Galilea. Lumalaki at lumalakas ang bata; napus​pos siya ng karunungan at sumasakanya ang kagandahang-loob ng Diyos.

Pagninilay

Paghahangad sa Diyos. Si Ana ay larawan ng walang kapaguran sa paghihintay sa Diyos. Siya ang larawan ng kahit na kahinaan ng katawan dala ng katandaan ay di hadlang sa bagong buhay na dulot ni Jesus. Maaaring nanlabo na ang mga mata niya ngunit siya ay anak ng Diyos ng liwanag at di niya hinayaang magapi ang liwanag ng puso niya sa pag-asa sa pagdating ng manunubos, ang liwanag buhat sa liwanag. Naging ganap ang kanyang kaligayahan dahil nakita niya ang kanyang pinakahihintay—Diyos na nagkatawang-tao na bagama’t tao ay nag niningning sa pagkadiyos. Maunawaan din nawa natin na ang bawat taong nakakasalamuha natin ay ang larawan ng Diyos na hinahangad natin.

Disyembre 31

Biyernes

Ika-7 Araw ng Pagdiriwang ng Pasko

Unang Pagbasa: 1 Jn 2:18-21

Tinapay ng Buhay: Jn 1:1-18

Sa simula’y naroroon na nga ang Wikang Sali​ta, at naroroong kaharap ng Diyos ang Salita,at Diyos ang Salita. Naroroon na nga siyang kaharap ng Diyos sa simula. Sa pamamagitan niya nayari tanang mga bagay, at hiwalay sa kanya’y walang anumang nayari. Ang niyari ay sa kanya nagkabuhay, at ang buhay ang liwanag para sa mga tao. Nagningning sa karimlan ang liwanag at di ito nasugpo ng karimlan.

May taong sugo ang Diyos – Juan ang kanyang pangalan. Dumating siya para sa pagpapatunay, para magpatunay tungkol sa Liwanag, upang makapanalig ang lahat sa pama​magitan niya. Hindi siya mismo ang Liwanag, kundi para magpatunay tungkol sa Liwanag.

Pagkat paparating noon sa mundo ang Liwanag na totoo na siyang nagliliwanag sa bawat tao. Nasa mundo na nga siya, ang mundong nayari sa pamamagitan niya, at di naman siya kinilala ng mundo. Sa sariling kanya siya dumating at hindi siya tinanggap ng mga kanya. Ngunit sa lahat ng tumanggap sa kanya sa pananalig sa kanyang Pangalan, binigyang-kakayahan nga niya sila na maging mga anak ng Diyos. Ipinanganak nga sila, hindi mula sa dugo, ni mula sa kagustuhan ng laman, ni sa kagustuhan ng lalaki kundi mula sa Diyos.

At naging laman ang Wikang-Salita, at itinayo ang kanyang Tolda sa atin, at nakita natin ang kanyang Luwal​hati, Luwalhating mula sa Ama na bagay sa bugtong na Anak, lipos ng Kagandahang-loob at Katoto​hanan. Nagpapatunay sa kanya si Juan at isinisigaw: “Siya ang sinabi kong ‘Nauna na sa akin ang dumating na kasunod ko, pagkat bago ako’y siya na’.” Mula sa kanyang kapuspusan nga tumanggap tayong lahat—oo, abut-abot na kagandahang-loob. 

Sa pamamagitan ni Moises ibinigay ang Batas, sa pamamagitan naman ni Jesucristo dumating ang Kagandahang-loob at Katotoha​nan. 

Kailanma’y walang sinumang naka​kita sa Diyos; ang Diyos na Anak na bugtong siyang nasa kandungan ng Ama—ang nagpahayag sa kanya.

Pagninilay

Panalangin: Panginoon, ikaw ay laging higit pa sa anumang balak namin at ang iyong kalooban ay di namin maarok. Ang iyong Anak ay lalang ng Espiritu Santo at ang Espiritu din ang siyang patuloy na nagpapanibago sa amin. Halina Panginoon, at muli nawang isilang sa amin ang iyong Salita. Buksan mo ang aming puso upang maging totoo kami sa aming mga loobin ngayon at sa bawat araw na aming buhay. Sa araw na ito ay babatiin namin ang bawat isa ng “Maligayang Bagong Taon.” Ipinauubaya namin sa iyo, ikaw na nakakatanto ng aming mga hangarin at tulungan mo kaming maging makatotohanan sa pag-asa. 

Dagdagan mo ang aming pananampalataya at patatagin kami sa pag-asa upang maging mga alagad mo kami ayon sa iyong Salita.

Mga Pagninilay nina: Padre Orlando Cantillon, Padre Genaro O. Diwa, Padre Jonathan Bitoy,CMF, at Bb. Rosario Garcia.

